
A minɛna faatiki den kureyimi la Ala diɲɛna a ma a ko: kira ko nɛɛma ni kisi b'a
ye: <>.

Kira ye kibaruyali  kɛ nɛɛma ni kisi  b'a ye k'a fɔ baaraw nɔɔniya ye wɔɔrɔ ye,
hadamadenw ye nɔɔniya naani. baara wɔɔrɔ n ye: A fɔlɔ: ni min sàra k'a sɔrɔ a tɛ
fɛn fàra Ala kan alijana waajibiya la o kan. A filanan: ni mɔgɔ min sàra k'a sɔrɔ a bɛ
fɛn  fàra  Ala  kan  tasuma  waajibiya  la  o  kan  a  bɛ  duumɛ  a  la.  O  fila  de  ye
waajibiyalan  fila  ye.  A  sabanan  :ɲuman  ŋaniyali,  ni  mɔgɔ  min  y'a  ŋaniya  ka
baaraɲuman dɔ kɛ tuɲaboloma f'a dusukun k'a dɔn, Ala fana k'a dɔn a la, o kɔ fɛ ko
dɔ ka na a ma a ka dɛsɛ k'a kɛ, bàràji dafalen bɛ sɛbɛn a ye. A naaninan: baarajugu
kɛli, ni mɔgɔ min ye baara jugu kelen kɛ jùrùmukelen de bɛ sɛbɛn. O lu de ye:
ɲɔgɔn sàrali ye ni ɲɔgɔnna ye k'a sɔrɔ a ma lacaya. A duurunan: ɲumankelen o bɛ
kɛ  i  n'a  fɔ  ɲumantan ɲɔgɔnna,  o  ye  ni  mɔgɔ  min  ye  ɲumankelen  ŋaniya  k'a
lawaleya;  bàràjitan  bɛ  sɛbɛn  o  ye.  A  wɔɔrɔnan:  ɲuman kelen  o  bɛ  kɛ  ɲuman
kɛmɛwolonwula ɲɔgɔn ye, o ye ni mɔgɔ min ye nafakati kelen bɔ Ala kaman o
ɲuman bɛ sɛbɛn a ye ɲuman kɛmɛ wolonwula ɲɔgɔn na, o y'a ka fusamanciya de ye
màsa barikama kɔrɔtalen a n'a ka hɛɛrɛ a ka jɔnw kan. Min ye mɔgɔw nɔɔniya ye
olu ye: A fɔlɔ: fɛrɛbɔ kɛra min ye duniya kɔnɔ garisɛgɛ la, nɛɛma tìgi do a kɔnɔ a
màgo bɛ min na a b'o sɔrɔ, n ka kɔrɔnin b'a ye lahara wa a laban ye tasuma ye, o
ye fàmakafiri de ye. A filanan: fɛrɛbɔ ma kɛ min ye duniya garisɛgɛ la, n ka fɛrɛbɔ
bɛ k'a ye lahara, a laban ye alijana ye, o ye limaniyajɔnfantan de ye. A sabanan:
koron kɛra min ye duniya ni lahara, o ye fàntakafiri de ye. A naaninan: fɛrɛbɔ kɛra
min ye duniya ni lahara, o ye limaniyajɔnfàma de ye.

